
ISU-ISUDIBANGKITKAN

JAWATANKUASAPILIHANINFRASTRUKTUR,PENGANGKUTANDANKOMUNIKASI

INSIDENLETUPANGASDIPUTRAHEIGHTS
DR.28TAHUN2025

SESILIBATURUSKEMENTERIAN/AGENSI

BahagianKhidmatPengurusan,

SetiausahaKerajaan(SUK) Negeri

Selangor

JabatanMineraldanGeosainsMalaysia

(JMG)

JabatanKeselamatandanKesihatan

Pekerjaan(JKKP)

JabatanKerjaRaya(JKR)

PolisDirajaMalaysia(PDRM)

LembagaPembangunanIndustri

PembinaanMalaysia(CIDB)

PetronasGasBerhad(PGB)

JabatanBombadanPenyelamat

Malaysia(JBPM)

Teknikaldaninfrastrukturberkaitanintegriti

talianpaipgassertakeadaanpersekitaran

yangberisiko.

Pengurusanrisikomelibatkanusaha

kesiapsiagaankecemasandanpemindahan

penduduk.

Sosialdankemanusiaanmembabitkan

bantuankepadamangsaseperti

penempatansementara, pembaikpulihan

semulakediamandanpampasan.

Koordinasiantaraagensidenganperanan

bertindih(JMG, JKKP, PDRM, PGB,

JKR,MBSJ)tanpapelanindukpencegahan

risikopaipgasjangkapanjang.

Polisidanperancanganbandarmelibatkan

penempatanberhampiranlaluantalianpaip

gassertakelulusanpembangunandi

kawasanberisiko.

JAWATANKUASAPILIHANINFRASTRUKTUR,PENGANGKUTANDANKOMUNIKASI

INSIDENLETUPANGASDIPUTRAHEIGHTS
DR.28TAHUN2025

SYORJAWATANKUASA

Semuapihakberkuasatempatanmemperketatkanprosedur

kelulusanpembangunanberhampiranlaluanpaipgas

(Right-of-Way)denganmengambilkirapandanganteknikal

JKKP,JMG,PGB,PejabatKetuaPegawaiKeselamatan

Kerajaan(CGSO)danagensiberkaitansebelumsesuatu

projekdiluluskan.

PGB memperluaskanpenggunaanteknologi

pemantauanterkinisepertisatelit,GeoPIGdansistem

pengesanmasanyatabagimemantaupergerakantanah

danintegrititalianpaipgassecaraberterusan.

KerajaanPersekutuanbersamaKerajaanNegeri

mewujudkanprosedurbantuandan/ataupampasanyang

jelas, telusdankonsistenkepadamangsainsiden
infrastrukturkritikal,termasukgarismasapembayaranserta

mekanismesemakanrayuan.

NADMA,JBPMdanPDRMmenambahbaikprosedur

kecemasandanmewajibkanpemasangansistemamaran

awaltermasukpemasangansirenolehPGBatau
mana-manaoperatortalianpaipgasdikawasanberisiko

tinggisupayapendudukdapatdimaklumkansegerasemasa

insiden.

Usahapemetaangeobencana(geohazard) nasional

dilaksanakanolehPGBdanmana-manaoperatordengan

segeradanberkaladanditentusahkanolehJMG,meliputi

semuajajaranpaipgasutama,bagimengenalpasti

kawasanmendapan,tanahtepuairdanrisikogeologilain

yangbolehmenjejaskaninfrastrukturkritikal.

Latihankecemasanberkaladijalankanmelibatkanagensi

penyelamat,PBT,syarikatutilitisertakomunitisetempat

bagimeningkatkantahapkesiapsiagaanmenghadapi

insidenkecemasan.

KementerianSumberAsli

KementerianPerumahan

danKelestarianAlam,

danKerajaanTempatan,

KementerianPeralihanTenagadanTransformasiAirserta

agensiteknikallainmenyelarassatukerangka

pembangunanbersepadubagimemastikanpembangunan

tidakbercanggahdengankedudukaninfrastrukturkritikal.

PihakPGBdansyarikatutilitilainmelaksanakanaudit

penemuanlaporandenganberkalakeselamatan
mekanismesebagaiJKKPkepadadikemukakan

akauntabiliti.

KerajaanPersekutuanmenubuhkansatutabungbencana

infrastrukturkritikalyangbolehdigunakansegerauntuk

bantuanawalmangsainsidentanpaperlumenungguproses

pampasansyarikatatauinsurans.

BAHAGIAN I 

PENGENALAN 

Jawatankuasa dan Terma Rujukan 

1. Dewan Rakyat pada hari Selasa, 21 Mac 2023 telah meluluskan usul Menteri 

di Jabatan Perdana Menteri (Undang-Undang dan Reformasi Institusi) 

berkenaan penubuhan 10 Jawatankuasa Pilihan Khas Dewan Rakyat (JKPK 

DR). Salah satu JKPK ialah Jawatankuasa Pilihan Khas Infrastruktur, 

Pengangkutan dan Komunikasi (DR.2 Tahun 2023) Melalui DR.14 Tahun 

2025, Jawatankuasa Pilihan Khas telah ditukar kepada Jawatankuasa Pilihan 

(JKP). 

2. Terma rujukan yang telah diluluskan melalui Penyata Jawatankuasa Pemilih 

(DR. 2 Tahun 2024) adalah seperti berikut: 

(a) Tempoh perkhidmatan Jawatankuasa Pilihan Infrastruktur, 

Pengangkutan dan Komunikasi (selepas ini dirujuk sebagai 

ñJawatankuasaò) berkuat kuasa mulai tarikh perintah Majlis sehingga 

tamat tempoh Parlimen ke-15 atau sehingga Jawatankuasa ini 

dibubarkan mengikut perintah Majlis, mengikut mana yang terdahulu. 

(b) Jawatankuasa ini berfungsi: 

i. meneliti rang undang-undang yang telah dibawa untuk bacaan 

pertama di Dewan Rakyat berkaitan dengan infrastruktur, 

pengangkutan dan komunikasi di bawah tanggungjawab 

Kementerian Kerja Raya, Kementerian Pengangkutan, Kementerian 

Komunikasi, Kementerian Digital, Kementerian Kemajuan Desa dan 

Wilayah, Kementerian Perumahan dan Kerajaan Tempatan dan 

Jabatan Perdana Menteri serta agensi-agensi di bawahnya; 

ii. meneliti usul, rang undang-undang persendirian, petisyen dan 

laporan yang berkaitan dengan infrastruktur, pengangkutan dan 

komunikasi di bawah tanggungjawab Kementerian Kerja Raya, 

Kementerian Pengangkutan, Kementerian Komunikasi, Kementerian 

Digital, Kementerian Kemajuan Desa dan Wilayah, Kementerian 

Perumahan dan Kerajaan Tempatan dan Jabatan Perdana Menteri 

serta agensi-agensi di bawahnya; 

iii. menyiasat dan melaporkan apa-apa perkara yang berkaitan dengan 

infrastruktur, pengangkutan dan komunikasi di bawah 

tanggungjawab Kementerian Kerja Raya, Kementerian 

Pengangkutan, Kementerian Komunikasi, Kementerian Digital, 

Kementerian Kemajuan Desa dan Wilayah, Kementerian 



 

3 

Perumahan dan Kerajaan Tempatan dan Jabatan Perdana Menteri 

serta agensi-agensi di bawahnya; atau 

iv. melaksanakan apa-apa perkara  yang diserahkan kepadanya oleh 

Menteri atau Majlis. 

Apa-apa perkara yang dibincangkan di perenggan (b) tidak boleh melibatkan 

perkara yang telah, sedang atau akan dibincangkan oleh Jawatankuasa Kira-

Kira Wang Negara (PAC). 

(c) Kuasa Memanggil 

Peraturan Mesyuarat 83(2) memperuntukkan kuasa kepada 

Jawatankuasa ini untuk memanggil mana-mana orang termasuklah 

orang yang mempunyai kepakaran dan kemahiran hadir di 

hadapannya atau meminta dikeluarkan dokumen atau maklumat dari 

satu masa ke satu masa bagi maksud melaksanakan segala fungsinya 

sebagaimana yang dinyatakan dalam Terma Rujukan di atas. 

(d) Penyata Jawatankuasa 

Peraturan Mesyuarat 86 memperuntukkan supaya Jawatankuasa ini 

menyiapkan dan membentangkan penyata Jawatankuasa ini yang 

mengandungi syor-syor yang berkaitan dan penyata Jawatankuasa ini 

hendaklah dikemukakan kepada Majlis Mesyuarat. 

(e) Kuasa Yang di-Pertua Dewan Rakyat 

Sekiranya timbul apa-apa perkara berbangkit dalam penjalanan 

mesyuarat Jawatankuasa ini termasuk perkara berhubung kuasa 

memanggil orang hadir di hadapan Jawatankuasa ini atau meminta 

dikeluarkan dokumen atau maklumat yang berkaitan, Yang di-Pertua 

Dewan Rakyat boleh mengeluarkan apa-apa arahan yang difikirkan 

wajar dari semasa ke semasa dan arahan Yang di-Pertua Dewan 

Rakyat tersebut adalah muktamad. 

3. Jawatankuasa Pemilih telah membentangkan penyatanya dan 

mengemukakan senarai Ahli-Ahli JKPK DR pada hari Khamis, 4 April 2023 

(DR.3 Tahun 2023). Ahli-Ahli Jawatankuasa Pilihan Jawatankuasa Pilihan 

Infrastruktur, Pengangkutan dan Komunikasi terdiri daripada: 

i. Yang Berhormat Tuan Haji Ir. Yusuf bin Abd Wahab 

Ahli Parlimen Tanjong Manis (Pengerusi)  

ii. Yang Berhormat Datuk Seri Ir. Dr. Wee Ka Siong 

Ahli Parlimen Ayer Hitam  

iii. Yang Berhormat Datuk Matbali bin Musah 

Ahli Parlimen Sipitang  

iv. Yang Berhormat Tuan Ganabatirau a/l Veraman 

Ahli Parlimen Klang  

v. Yang Berhormat Tuan Tan Hong Pin 

Ahli Parlimen Bakri  

vi. Yang Berhormat Tuan Ir. Ts. Zahir bin Hassan 

Ahli Parlimen Wangsa Maju  

vii. Yang Berhormat Ir. Ts. Hj. Khairil Nizam bin Khirudin 

Ahli Parlimen Jerantut  

viii. Yang Berhormat Datuk Wan Saifulruddin bin Wan Jan 

Ahli Parlimen Tasek Gelugor  

ix. Yang Berhormat Tuan Haji Ahmad Fadhli bin Shaari 

Ahli Parlimen Pasir Mas 

 

Pendekatan Tugas Kerja 

4. Jawatankuasa Pilihan Infrastruktur, Pengangkutan dan Komunikasi  telah 

melantik ex-officio (wakil tetap) dari Kementerian Kerja Raya, Kementerian 

Pengangkutan, Kementerian Komunikasi, Kementerian Digital, Kementerian 

Kemajuan Desa dan Wilayah, Kementerian Perumahan Kerajaan Tempatan 

dan Jabatan Perdana Menteri untuk memberikan nasihat kepada ahli-ahli 

Jawatankuasa. 

5. Jawatankuasa ini telah mengadakan mesyuarat pada hari Jumaat, 8 Ogos   

2025 bagi mendapatkan pandangan berkaitan dengan insiden letupan gas di 

Putra Heights daripada: 

i. Bahagian Khidmat Pengurusan, Setiausaha Kerajaan (SUK) Negeri 

Selangor; 

ii. Jabatan Mineral dan Geosains Malaysia (JMG); 

iii. Jabatan Keselamatan dan Kesihatan Pekerjaan (JKKP); 

iv. Jabatan Kerja Raya (JKR); 

v. Polis Diraja Malaysia (PDRM); 

vi. Lembaga Pembangunan Industri Pembinaan Malaysia (CIDB); 

vii. Petronas Gas Berhad (PGB); dan 

viii. Jabatan Bomba dan Penyelamat Malaysia (JBPM). 

BAHAGIAN II 

LATAR BELAKANG 

1. Mesyuarat Jawatankuasa Bilangan 6 Tahun 2025 pada hari Rabu, 6 Ogos 

2025 telah bersetuju untuk membincangkan mengenai masalah ini yang akan 

dibentangkan oleh beberapa agensi dan jabatan kerajaan berkaitan bagi 

perbincangan dalam mesyuarat Jawatankuasa seterusnya. 

2. Mesyuarat Jawatankuasa Bilangan 7 Tahun 2025 pada hari Jumaat, 8 Ogos 

2025 telah memanggil agensi dan jabatan kerajaan untuk menyampaikan 

pembentangan berkaitan dengan insiden letupan gas di Putra Heights. 

Pembentangan adalah seperti yang berikut:- 

i. Bahagian Khidmat Pengurusan, Setiausaha Kerajaan (SUK) Negeri 

Selangor seperti Lampiran A;  

ii. Jabatan Mineral dan Geosains Malaysia (JMG) seperti Lampiran B; 

iii. Jabatan Keselamatan dan Kesihatan Pekerjaan (JKKP) seperti  

Lampiran C;dan 

iv. Polis Diraja Malaysia (PDRM) seperti  Lampiran D. 

BAHAGIAN III  

 

PEMBENTANGAN DAN PERBINCANGAN 

 

Ringkasan pembentangan dan perbincangan daripada Jabatan dan Agensi kepada 

Jawatankuasa mengenai insiden letupan gas di Putra Heights seperti yang berikut: 

 

I. TAKLIMAT MENGENAI INSIDEN LETUPAN GAS DI PUTRA HEIGHTS 

 

A.  BAHAGIAN KHIDMAT PENGURUSAN, SETIAUSAHA KERAJAAN (SUK) 

NEGERI SELANGOR 

 

1. Bahagian Khidmat Pengurusan, Setiausaha Kerajaan (SUK) Negeri Selangor 

memaklumkan kronologi insiden pada 1 Ogos 2025 (Selasa) seperti yang 

berikut: 

a) Insiden bermula jam 08:07ï08:14 pagi di mana letupan dan kebakaran 

berlaku pada saluran paip gas utama milik Petronas Gas Berhad 

(PGB) di Jalan Putra Harmoni, Putra Heights. Flameball terlihat ke 

udara sekitar 20ï30 tingkat tinggi. 

b) Pada jam 8:23 pagi, pihak Jabatan Bomba dan Penyelamat Malaysia 

(JPBM) telah mengesahkan berlakunya letupan saluran gas. Seramai 

78 anggota dari pelbagai stesen diarahkan ke lokasi kejadian bagi 

memulakan misi penyelamatan. 

c) Pada jam 8.46 pagi, pihak PGB telah menutup empat injap utama iaitu 

di Dengkil, Puchong, Batu Tiga dan Meru. Proses mengeluarkan sisa 

gas mengambil masa kira-kira empat jam. 

d) Pada jam 9.30 pagi, penduduk sekitar kawasan yang terjejas telah 

mula dipindahkan. Dalam masa yang sama, operasi pemadaman 

masih berlangsung dan dianggarkan suhu melebihi 1,000 celsius.  

e) Pada jam 10:35 pagi, seramai 25 orang mangsa telah mendapat 

rawatan awal kerana kecederaan melecur dan sesak nafas. Beberapa 

mangsa dihantar ke Hospital Serdang dan lain-lain. 

f) Pada jam 10:57 pagi, mangsa kejadian telah ditempatkan secara 

sementara di Kuil Sri Maha Kaliamman. Selain itu, pusat bantuan telah 

dibuka di Masjid Putra Heights, jarak 500 meter dari lokasi kejadian. 

g) Pada jam 11.06 pagi, Pegawai Daerah Petaling telah mengisytiharkan 

insiden tersebut sebagai Bencana Tahap Satu. Dua Pusat 

Pemindahan Sementara (PPS) di Masjid Putra Heights dan Dewan 

Camelia telah dibuka untuk menempatkan mangsa tragedi letupan gas. 

h) Pada jam 11:25 pagi, Jabatan Perancangan Bandar dan Desa 

(PLANMalaysia) telah mendapat pengesahan rasmi daripada PGB 

bahawa lokasi kebakaran tidak melibatkan stesen minyak seperti 

dakwaan oleh penduduk-penduduk sekitar. 

i) Pada jam 11:54 pagi, Jabatan Alam Sekitar (JAS) telah memulakan 

pemantauan kualiti udara dan dilaporkan tiada bacaan Air Pollutan 

Index (API) luar biasa. 

j) Pada jam 12:19 tengah hari, Masjid Al-Falah USJ 9 telah dibuka 

sebagai pusat bantuan tambahan dan ia telah ditutup semasa dua PPS 

dibuka secara rasmi. 

k) Pada jam 1.00 petang, PLUS Malaysia telah menutup sementara 

laluan ELITE, iaitu antara Seafield dan Saujana Putra berikutan ia 

berkemungkinan berisiko dan bahaya. Penutupan dibuka semula pada 

jam 1:51 petang. 

l) Pada jam 1:25 petang, seramai 63 orang mangsa dengan kecederaan 

melecur telah dihantar ke Hospital Serdang, Putrajaya dan Cyberjaya. 

m) Pada jam 3:45 petang, kebakaran dilaporkan telah dipadam 

sepenuhnya oleh pihak JPM.  

n) Pada jam 5.00 petang, Yang Amat Berhormat Perdana Menteri dan 

Menteri Besar Selangor telah melawat tempat kejadian.  

 

2. Lokasi tempat kejadian adalah di Jalan Putra Harmoni, Putra Heights iaitu 

berhampiran dengan Kampung Sungai Baru, iaitu kawasan perumahan yang 

tidak terancang.  

 

3. Lokasi kawasan teras kebakaran (ground zero) selepas kebakaran 

merangkumi radius 325 meter. Sebuah lubang kawah terbentuk semasa 

kejadian letupan dengan kedalaman 8 meter, kelebaran sebanyak 70 meter, 

dan panjangnya ialah 80 meter. 

 
4. Kesan haba kebakaran yang melebihi 1000 celsius telah menyebabkan 

kerosakan yang besar seperti yang berikut: 

a) Struktur rumah, kenderaan, tumbuhan terbakar sendiri. 

b) Api menjulang lebih 30 meter. 

c) Kawah terbentuk bawah tanah. 

d) Kebakaran marak selama 7 jam 35 minit. 

 

5. Pengoperasian Peninsular Gas Utilization (PGU) seperti yang berikut : 

a) Dioperasikan oleh PGB. 

b) Panjang keseluruhan: 2,623 km. 

c) Digunakan di Stesen Janakuasa Elektrik dan kilang industri. 

d) Kebakaran berlaku di antara City Gate Stations (CG) Puchong dan CG 

Batu Tiga (jarak 18 km). 

6. Antara pelan tindakan operasi oleh pihak JBPM dan PGB ialah menutup 

empat injap dengan garis masa penutupan seperti yang berikut: 

a) Injap pertama di Batu Tiga (CG211) telah ditutup pada jam 8.48 pagi. 

b) Injap kedua di Puchong (CG210) telah ditutup pada jam 8:53 pagi.  

c) Injap ketiga di Meru (CG212) telah ditutup pada jam 9:48 pagi. 

d) Injap keempat di Dengkil. 

 

7. Seramai 114 orang mangsa telah direkodkan dan seramai 71 orang ke 

hospital kerajaan, manakala 43 orang ke hospital swasta. Mangsa-mangsa 

yang dirawat di hospital kerajaan mengikut zon adalah seperti yang berikut: 

a) Zon merah: 10 orang mangsa direkodkan, dengan kecederaan melecur 

teruk; 

b) Zon kuning: 36 orang mangsa dengan kecederaan sederhana; dan 

c) Zon hijau: 25 orang mangsa. 

 

8. Mangsa-mangsa tragedi telah dihantar ke empat buah hospital kerajaan 

seperti pecahan yang berikut: 

a) Hospital Putrajaya seramai 14 orang. 

b) Hospital Serdang seramai 26 orang. 

c) Hospital Cyberjaya seramai 25 orang. 

d) Hospital Ampang adalah 1 orang. 

 

9. Pada 1 April 2025, dua buah PPS telah dibuka iaitu PPS Masjid Putra Heights 

dan PPS Dewan Serbaguna Majlis Bandaraya Subang Jaya (MBSJ), Dewan 

Camelia, Seksyen 10, Putra Heights. 

 

10. Jumlah Ketua Isi Rumah (KIR) yang didaftarkan di kedua-dua PPS adalah 

berjumlah 162 orang. Manakala seramai 451 orang KIR tidak mahu berpindah 

dan tidak mendaftar di PPS. Mangsa-mangsa yang tidak berpindah telah ke 

rumah saudara dan lain-lain. Jumlah keseluruhan KIR adalah seramai 613  

orang. 

 

11. Maklumat rumah yang terjejas kesan daripada insiden tersebut adalah seperti 

yang berikut: 

a) Bilangan rumah dalam radius 325 meter: 511 unit. 

i. Kg. Kuala Sungai Baru: 205 rumah. 

ii. Taman Putra Harmoni: 306 rumah. 

b) Tahap kerosakan: 

i. >40% terjejas: 103 rumah. 

ii. <40% terjejas: 203 rumah. 

iii. Tidak terjejas: 205 rumah. 

12. Jumlah kenderaan-kenderaan yang terkesan daripada insiden tersebut 

adalah sebanyak 399 buah kenderaan merangkumi 225 buah kenderaan 

terbakar (total lost) dan 174 buah kenderaan separuh terjejas. 

 

13. Jumlah sumbangan dan bantuan yang terkumpul adalah seperti yang berikut: 

a) Kerajaan Persekutuan dan PGB: 

i. Jumlah: RM2,290,000. 

ii. 455 penerima layak. 

iii. Kerosakan kurang daripada 40 peratus adalah sebanyak RM5000. 

iv. Kerosakan keseluruhan ialah RM10,000 

 

b) Kerajaan Negeri Selangor: 

i. Sediakan 178 unit kediaman sementara. 

ii. 100 unit oleh LPHS. 

iii. 78 unit kerjasama Airbnb Malaysia (percuma 1 bulan). 

iv. Bantuan sewaan sebanyak RM2,000 sebulan kepada 617 keluarga 

(6 bulan: MeiïOktober 2025). 

v. Jumlah keseluruhan: RM7.536 juta. 

 

c) SPANCO: 

i. Sumbang 55 unit motosikal percuma bernilai RM275,000.00. 

ii. Pinjaman kenderaan sebulan: 

- EON: 62 unit. 

- Chery: 50 unit. 

- Carsome: 50 unit. 

- Carro: 30 unit. 

- Tan Chong: 30 unit 

 

14. Ops Mega Pembersihan telah diadakan pada 12 dan 13 April 2025. Seramai 

5000 orang petugas dan sukarelawan bersama 24 agensi kerajaan dan 

swasta telah bertugas dengan kekuatan kenderaan serta jentera sebanyak 

264 unit merangkumi lori water jetter, lori RORO, backhoe, road 

sweeper,skylift dan sebagainya.  Jumlah sampah pukal yang dikumpul 

melebihi 1,000 tan. 

 

B. JABATAN MINERAL DAN GEOSAINS MALAYSIA (JMG) 

 

15. Jabatan Mineral dan Geosains Malaysia (JMG) memaklumkan bahawa: 

a) Tujuan Siasatan: 

i. Peringkat Awal: 

- Menilai kestabilan tebing kawah pasca-kejadian. 

- Mengenal pasti punca air dalam/sekitar kawah. 

ii. Peringkat Teknikal: 

- Menganalisis punca kebocoran dan kebakaran paip gas. 

- Menilai geologi permukaan dan sub-permukaan Ground Zero. 

- Mengkaji kriteria fizikal struktur tanah sub-permukaan. 
- Menganalisis punca kebocoran dan kebakaran paip gas. 

 

b) Metodologi Siasatan: 

i. Pemerhatian Lapangan. 

ii. Pemeriksaan visual kawasan Ground Zero. 

iii. Analisis Data: 

- Semakan data geomorfologi dan geologi sedia ada. 

c) Pengujian: 

i. Ujian in-situ (contoh: pengukuran paras air tanah). 

ii. Persampelan tanah dan ujian makmal. 

d) Kerjasama dengan PGB: 

i. Analisis data survei geofizik (keberintangan elektrik, MASW) 

ii. Analisis data lubang gerudi siasatan tapak (SI) 

 

16. Geomorfologi dan Geologi Kawasan 

a) Sejarah Tapak: 

i. Peta Topografi Tahun 1991: Kawasan diliputi ladang kelapa sawit 

(Ladang Damansara). 

ii. Peta Topografi Tahun 2000: Perubahan guna tanah menjadi 

kawasan lapang dengan jajaran paip gas. 

 

17. Ciri Fizikal: 

a) Geomorfologi: Lembah rendah dikelilingi bukit (utara, selatan, barat). 

b) Aliran Air: Anak sungai semula jadi mengalir merentasi Ground Zero ke 

Sungai Klang di bahagian timur, manakala sekarang aliran anak sungai 

ini telah diubah menjadi saluran monsun bawah tanah (sub-surface 

monsoon drain). 

 

18. Geologi Sub-Permukaan: 

a) Lapisan Tanah: 

i. Bahagian atas terdiri daripada lapisan tanah tambakan sehingga 

ketebalan 4m. 

ii. Lapisan tanah sub-permukaan terdiri daripada perlapisan aluvium 

meliputi lapisan silt, sand, clay dan clay with decayed wood/organic 

matter yang bersifat lembut/longgar (SPT N<4) sehingga kedalaman 

kira-kira 25m. 

iii. Batuan Dasar: Lapisan tanah baki batuan Granit pada kedalaman 

>25m 

b) Paras Air Tanah: 1.2ï6m (cetek) dengan zon tepu air (water saturated 

zone). 

c) Hasil tinjauan Geofizik: 

i. Keberintangan Elektrik (5ï20Ým): Zon tepu air di bawah permukaan 

dengan ketebalan sekitar 15m. 

ii. MASW (Halaju Seismik <150m/s): Zon tanah longgar (loose soil) 

dengan ketebalan 15ï27m. 

 

19. Faktor Penyumbang Kejadian: 

a) Kondisi Tanah: 

i. Tanah lembut/longgar (SPT N<10) dalam zon tepu air. 

ii. Perlapisan tanah di bahagian atas termasuk tanah tambak 

(sehingga ketebalan 4) berterusan menjadi bebanan dan memberi 

tekanan kepada lapisan tanah lembut/longgar di bahagian bawah. 

b) Dinamik Air: 

i. Imbuhan air bawah tanah dan resapan air permukaan memperburuk 

kestabilan. 

ii. Tirisan air dari saliran monsun bawah tanah dan aliran semula jadi 

daripada laluan asal anak sungai meningkatkan tekanan hidrostatik. 

c) Kesan pada Paip: 

i. Saluran paip gas hilang sokongan persekitaran akibat daripada 

perlapisan tanah yang lembut/longgar. 

ii. Zon tepu air meningkatkan lagi pengurangan tahap tampungan 

(bearing capacity) tanah sekitar paip. 

 

20. Rumusan utama mengenai insiden terbahagi kepada dua iaitu punca 

langsung dan faktor persekitaran. Antara sebab punca langsung adalah 

kegagalan paip akibat berlakunya tekanan siklik berulang (cyclic loading) 

kesan perubahan sifat fizikal lapisan tanah sekitar yang lembut/longgar dan 

tepu air serta hilang tahap tampungan (bearing capacity).Tekanan berulang 

ini telah memberi kesan pada bahagian kimpalan paip (zon lemah) yang 

akhirnya pecah dan mencetuskan terbakar.  

21. Manakala daripada segi faktor persekitaran, perubahan topografi dan guna 

tanah meningkatkan risiko degredasil perlapisan tanah yang boleh 

menyebabkan berlaku pemendapan. Sistem saliran tidak optimal menjadikan 

persekitaran Ground Zero membentuk pengumpulan air di bawah permukaan 

mempercepat lagi proses degradasi tanah. 

 

22. Cadangan pemantauan dan pencegahan oleh JMG adalah seperti yang 

berikut: 

a) Pemantauan Berterusan: 
i. Penilaian geologi perlapisan tanah bawah permukaan secara 

berkala untuk mengesan zon tanah lembut/longgar. 
ii. Pemantauan paras air tanah (real-time monitoring). 

b) Pembaikan Infrastruktur: 

i. Penilaian risiko terhadap sebarang struktur yang merentasi ROW 
Saluran Paip Gas dan melaksanakan pemulihan segera. 

 

c) Kerjasama Antara Agensi: 

i. Penyelarasan dengan PGB untuk penilaian risiko geologi dan 

geoteknikal.  

ii. Kebenaran aktiviti pembangunan dalam persekitaran ROW Saluran 

Paip Gas perlu diperkemaskan dengan mengambil kira perubahan 

degredasi tanah yang boleh berlaku di bawah faktor masa. 

 

C. JABATAN KESELAMATAN DAN KESIHATAN PEKERJAAN (JKKP) 

 

23. Jabatan Keselamatan dan Kesihatan Pekerjaan Malaysia (JKKP)   

memaklumkan tujuan siasatan merangkumi dua peringkat seperti yang 

berikut: 

a) Peringkat Awal: 

i. Menentukan punca kebocoran dan kebakaran talian paip gas di 

Putra Heights. 

ii. Mengenal pasti tahap kecederaan orang awam serta kerosakan 

harta benda. 

b) Peringkat Teknikal: 

i. Menilai integriti struktur dan bahan paip. 

ii. Menganalisis faktor persekitaran tanah serta kestabilan sub-

permukaan. 

iii. Menentukan sama ada tekanan operasi menjadi punca kejadian. 

iv. Mengenal pasti faktor luaran (external forces) yang menyumbang 

kepada kegagalan paip. 

 

24. Metodologi Siasatan: 

a) Pemerhatian Lapangan: 

i. Pemeriksaan visual Ground Zero. 

ii. Mengambil gambar, ukuran dimensi, serta bahan bukti. 

iii. Temu bual saksi. 

b) Analisis Data dan Dokumen: 

i. Semakan SCADA (sistem kawalan pengoperasian). 

ii. Semakan dokumen teknikal (HIRARC, SOP, lukisan teknikal, 

standard teknikal). 

c) Analisis Ujian Makmal: 

i. Komposisi kimia. 

ii. Ujian tegangan. 

iii. Ujian kekerasan. 

iv. Fraktografi (kajian patah). 

v. Metalografi (kajian mikrostruktur). 

d) Analisis Komputer: 

i. Finite Element Analysis (FEA). 

 

25. Pengujian: 

a) Ujian Tarikan: Nilai ujian kimpalan melebihi standard API 1104. 

b) Ujian Fraktografi: 

i. Stress lines menunjukkan bebanan berterusan (tensile overload)  

ii. Garis keletihan (fatigue striations) menunjukkan berlaku beban 

berulang (cyclic load). 

iii. Kegagalan kimpalan berbentuk tarikan (tensile overload). 

c) Ujian Metalografi & Tegangan: 

i. Perubahan fasa dikenal pasti. 

ii. Nilai kekerasan & tegangan dalam spesifikasi. 

 

26. Kerjasama dengan agensi lain: 

a) JMG: Tanah tepu air, longgar, pengumpulan air setempat. 

b) JKR: Analisis mendapan tanah menggunakan perisian Plaxis 

mendapati mendapan tanah pada paip patah 15.9 cm, mendapan pada 

bahagian kawasan tengah kawah 24.3 cm. 

c) BOMBA: Geseran logam paip gas mencetuskan api. 

d) PDRM: Tiada unsur sabotaj atau kecuaian. 

 

27. Dapatan: 

a) Tekanan operasi semasa kejadian 58 bar (di bawah had High-High 68 

bar). 

b) Tiada tekanan gas berlebihan di dalam paip dan seterus menunjukkan 

tiada tekanan dari dalam yang menjadi bukan punca kejadian. 

c) Lapisan subpermukaan tanah yang bersifat lembut/longgar telah 

mengurangkan keupayaan tampungan (bearing capacity) lapisan tanah 

di sekeliling paip gas. 

d) Kesan patah pada kimpalan dalam bentuk tarikan iaitu terdapat 

bebanan berterusan (tensile overload). 

e) Kesan garisan tekanan (stress line) menunjukkan terdapat bebanan 

berterusan (tensile overload). 

f) Garisan keletihan (fatigue striations) menunjukkan terdapat beban 

berulang (cyclic load). 

g) Aktiviti antropogenik mengubah topografi asal. 

h) Geseran logam paip mencetuskan kebakaran. 

i) Tiada unsur sabotaj atau kecuaian. 

 

28. Kesimpulan: 

a) Kegagalan berpunca daripada lapisan subpermukaan tanah yang 

bersifat lembut/longgar telah mengurangkan keupayaan tampungan 

(bearing capacity) lapisan tanah di sekeliling paip gas. 

b) Apabila paip gas kekurangan daya sokongan tanah, ini telah 

menyebabkan berlaku bebanan berterusan (tensile overload) dan 

beban berulang (cyclic load) terhadap paip sehingga berlaku 

kemerosotan kekuatan sambungan kimpalan paip seterusnya berlaku 

kebocoran gas. 

c) Faktor geologi, hidrologi, dan topografi mempercepatkan kegagalan. 

 

29. Tindakan Pencegahan dan Kawalan: 

a) Integriti injap sekat: Ujian selesai Julai 2025. 

b) Integriti talian paip: Program GeoPIG & EML selesai Julai 2025. 

c) Kajian geohazard: Penilaian semula (on-going). 

d) Kawasan berpenduduk tinggi: 9 lokasi kritikal dikenal pasti. 

e) Penambahbaikan pengoperasian: 

i. Pemantauan satelit tanah. 

ii. Rate of reduction alarm bagi tekanan PGU. 

iii. Patrolling lebih kerap di kawasan berisiko. 

iv. Prosedur kelulusan pembangunan diperketatkan. 

v. Latihan kecemasan dipertingkatkan. 

vi. Real-time monitoring dan tambah peranti pengesanan. 

f) Penaksiran risiko: Penilaian kuantitatif & lokasi (Central, Southern, 

Northern ï Sept 2025; Eastern ï Dis 2025). 

g) Status GeoPIG: 93% siap (2,500 km/2,675 km), baki siap 31 Ogos 

2025; 1 lokasi strain >0.2% dikesan (Rasah, Seremban) Ÿ kerja baik 

pulih sedang dijalankan. 

 

 

D.  POLIS DIRAJA MALAYSIA (PDRM) 

 

30. Polis Diraja Malaysia (PDRM) memaklumkan bahawa: 

a) Tujuan Siasatan: 

i. Menilai kemungkinan unsur sabotaj atau khianat terhadap talian 

paip gas. 

ii. Meneliti aspek kecuaian dalam penyelenggaraan dan pembangunan 

berhampiran paip gas. 

iii. Menentukan sama ada letupan berpunca daripada bahan letupan, 

aktiviti kontraktor, atau faktor lain. 

 

31. Skop siasatan merangkumi dua fokus utama seperti yang berikut: 

a) Kes Khianat ï Sabotaj dengan bahan letupan (Seksyen 435 Kanun 

Keseksaan). 

b) Kecuaian ï Kegagalan menjaga keselamatan paip gas (Seksyen 286 

Kanun Keseksaan). 

32. Selain itu, antara aspek lain yang disiasat adalah aktiviti kontraktor 

berhampiran lokasi kejadian, unsur sabotaj atau khianat dan penggunaan 

bahan letupan seperti mercun. 

 

33. Maklumat Asas Kejadian: 

a) Tarikh/Masa: 1 April 2025, jam 08:42 pagi. 

b) Lokasi: Jalan Putra Harmoni 1/3, Putra Heights, Subang Jaya, 

Selangor. 

c) Pengadu: Konstabel Muhammad Asyraf. 

d) Butiran Aduan: Laporan kebakaran diterima melalui panggilan MERS 

999 (No. Callcard: BPSJ25-00001366). 

 

34. Profil Paip Gas PGB: 

a) Spesifikasi paip: 

i. 3 batang paip (2 × 36 inci, 1 × 30 inci). 

ii. Ditimbus pada kedalaman 6 meter. 

iii. Material: API 5L X70 (Carbon Steel). 

iv. Tekanan operasi: 1000 PSI. 

b)  Rangkaian PGU: 

i. PGU II: Teluk Kalong ï Penang (714 km). 

ii. Jumlah keseluruhan rangkaian: 2,623 km di Semenanjung Malaysia. 

 

35. Kesan Letupan: 

a) Pecahan kesan: 

i. Kenderaan rosak: 399 unit. 

ii. Rumah rosak: 511 unit. 

iii. Mangsa cedera: 112 orang. 

iv. Premis terkesan: 3 bengkel. 

 

36. Hasil siasatan lapangan melalui pemeriksaan paip, paip gas berada pada 

kedalaman 5.6 meter dan ia tidak terganggu dengan kerja-kerja pembinaan. 

Jarak paip gas dan paip kumbahan Indah Water Konsortium (IWK) ialah 3.5 

meter. 

 

37. Sampel tanah, air dan swabbing kesan kebakaran telah diambil pada 7 April 

2025. Kemudian, pada 17 April 2025, Laporan Jabatan Kimia telah 

mengesahkan bahawa tiada sisa bahan letupan. 

 

38. Faktor Pembangunan dan Kelulusan: 

a) Projek pembangunan: 

ii. 10 unit kedai pejabat diluluskan pada 5 Oktober 2023 oleh MBSJ. 

iii. Penggantian paip kumbahan mendapat kelulusan permit kerja pada  

Oktober 2024. 

b) Prosedur keselamatan: 

i. Trial pit dijalankan pada 26 Februari 2025 untuk elak gangguan paip 

gas. 

ii. Zon penampan 40 meter dari paip gas dipatuhi (mengikut garis 

panduan MBSJ). 

 

39. Rumusan siasatan mendapati punca letupan adalah daripada kebocoran paip 

gas akibat tekanan siklik (cyclic loading) dan pergerakan tanah. Selain itu, 

didapati tiada bukti dan unsur sabotaj, khianat, atau kecuaian operasi. 

Kesimpulannya, pihak berkuasa mendapati tekanan gas menurun mendadak 

sebelum kejadian serta ia tiada kaitan dengan aktiviti pembinaan atau 

penggunaan bahan letupan. 

 

40. Statistik Laporan: 

a) Pecahan sumber laporan: 

i. Mangsa: 798 laporan. 

ii. Agensi luar: 2 laporan. 

iii. PDRM: 1 laporan (laporan awal). 

BAHAGIAN IV 

PERBINCANGAN DAN PENELITIAN 

Perbincangan antara Jabatan dan Agensi Teknikal bersama Jawatankuasa  

berkenaan Insiden Letupan Paip Gas di Putra Heights adalah seperti yang berikut: 

1. Jawatankuasa mengambil maklum bahawa menurut Jabatan Bomba dan 

Penyelamat Malaysia (JBPM), insiden bermula pada jam 8.07 pagi dengan 

api yang marak melebihi 1,000°C, melibatkan 78 anggota bomba dari 

pelbagai balai, dan hanya dapat dipadamkan sepenuhnya selepas 7 jam 35 

minit.  

 

2. Jawatankuasa mengambil maklum bahawa tindakan awal telah diambil bagi 

usaha pemindahan penduduk serta pembukaan Pusat Pemindahan 

Sementara (PPS). 

3. Jawatankuasa mengambil maklum pembentangan bahawa talian paip gas 

yang terlibat adalah sebahagian daripada rangkaian Peninsular Gas 

Utilization (PGU) sepanjang 2,623 km dengan spesifikasi NPS 36, API 5L X70 

pada kedalaman 6 meter. 

4. Jawatankuasa mengambil maklum bahawa tiga City Gate Station (Puchong, 

Batu Tiga dan Meru) telah ditutup secara berperingkat. 

5. Jawatankuasa mengambil maklum laporan yang menjalankan siasatan 

teknikal melalui pemeriksaan lapangan, ujian makmal serta analisis komputer 

(FEA, Plaxis). 

6. Jawatankuasa mengambil maklum bahawa tiada unsur tekanan berlebihan 

atau pelanggaran spesifikasi paip, sebaliknya kegagalan berpunca daripada 

cyclic loading akibat mendapan tanah (24.3 cm) dan pergerakan paip (15.9 

cm). 

7. Jawatankuasa mengambil maklum bahawa faktor tanah tepu air dan 

perubahan sub-permukaan menjadi punca utama, manakala tiada bukti 

sabotaj atau kecuaian operasi. 

8. Jawatankuasa mengambil maklum bahawa kawasan kejadian merupakan 

lembah rendah dengan geologi sub-permukaan terdiri daripada tanah 

tambakan longgar, lapisan granit luluhawa dan batuan dasar pada kedalaman 

lebih 29m. Paras air tanah yang cetek (1.2ï6m) mewujudkan zon tepu air, 

manakala survei geofizik menunjukkan zon tanah longgar setebal 15ï27m.  

 



 

17 

9. Jawatankuasa mengambil maklum bahawa kestabilan tanah yang rendah 

telah mendorong berlakunya mendapan serta pergerakan paip. 

10. Jawatankuasa mengambil maklum skop siasatan PDRM merangkumi unsur 

khianat dan kecuaian, dengan pengutipan sampel forensik tanah, air dan 

kesan bakar pada 7 April 2025. Laporan Jabatan Kimia pada 17 April 2025 

mengesahkan tiada sisa bahan letupan.  

11. Jawatankuasa mengambil maklum bahawa projek pembangunan 

berhampiran lokasi telah mendapat kelulusan MBSJ, dan rumusan siasatan 

mendapati tiada bukti sabotaj, khianat atau kecuaian operasi. 

12. Jawatankuasa mengambil maklum pembentangan SUK Negeri Selangor 

(UPEN/MBSJ) bahawa sejumlah 511 rumah terjejas, melibatkan 103 rumah 

dengan kerosakan melebihi 40%. PPS telah menempatkan 613 keluarga. 

Kerajaan negeri menyediakan 178 unit kediaman sementara (100 LPHS dan 

78 Airbnb) dan bantuan sewa rumah RM2,000 sebulan kepada 617 keluarga 

selama 6 bulan dengan jumlah keseluruhan RM7.536 juta. 

13. Jawatankuasa mengambil maklum bahawa bantuan dan sumbangan pihak 

lain, termasuk Kerajaan Persekutuan dan PGB yang menyalurkan RM2.29 

juta pampasan kepada 455 penerima, SPANCO yang menyumbang 55 

motosikal serta beberapa syarikat automotif (EON, Chery, Carsome, Carro, 

Tan Chong) yang meminjamkan kenderaan sementara.  

14. Jawatankuasa mengambil maklum bahawa analisis teknikal menunjukkan 

berlaku pergerakan paip gas sebanyak 15.9 cm serta mendapan tanah 

sebanyak 24.3 cm dalam tempoh 25 tahun. Keadaan ini menyebabkan 

bebanan berulang (cyclic loading) yang menyumbang kepada kegagalan 

paip. 

15. Jawatankuasa mengambil maklum bahawa pemantauan kualiti udara 

dijalankan sebaik sahaja kebakaran berlaku dan tiada bacaan Indeks 

Pencemaran Udara (IPU) luar biasa direkodkan. 

16. Jawatankuasa mengambil maklum maklumat bahawa sejumlah 114 orang 

mangsa menerima rawatan di hospital kerajaan dan swasta, dengan majoriti 

mengalami kecederaan melecur dan sesak nafas. Hospital-hospital terlibat 

termasuk Hospital Serdang, Hospital Putrajaya, Hospital Ampang, Hospital 

Kuala Lumpur dan Hospital Kajang. 

17. Jawatankuasa mengambil maklum bahawa program pemeriksaan GeoPIG 

sedang dijalankan secara menyeluruh melibatkan 2,675 km paip di 

Semenanjung Malaysia, dan sehingga Julai 2025, sebanyak 93% 

pemeriksaan telah selesai. Jawatankuasa turut dimaklumkan satu lokasi 

strain melebihi 0.2% telah dikesan di Rasah, Seremban, dan kerja baik pulih 

sedang dijalankan. 

18. Jawatankuasa mengambil maklum bahawa terdapat langkah-langkah 

penambahbaikan operasi yang telah diumumkan oleh PGB, termasuk 

pemasangan sistem pemantauan satelit tanah, penggunaan rate of reduction 

alarm, penambahan kekerapan rondaan di kawasan berpenduduk padat, 

pemerkasaan prosedur kelulusan pembangunan, serta penambahan peranti 

pengesanan risiko secara masa nyata. 

19. Jawatankuasa mengambil maklum bahawa kerajaan negeri dan pihak 

berkuasa tempatan (MBSJ) menghadapi cabaran mengawal pembangunan 

berhampiran laluan paip gas dan keperluan untuk menyelaras prosedur 

kelulusan projek dengan agensi teknikal lain amat kritikal bagi mengurangkan 

risiko insiden serupa pada masa depan. 

20. Jawatankuasa mengambil maklum bahawa Ops Mega Pembersihan yang 

dilaksanakan pada 12ï13 April 2025 melibatkan lebih 5,000 petugas dan 

sukarelawan, menggunakan 264 kenderaan/jentera khas telah berjaya 

membersihkan lebih 1,000 tan sisa pukal daripada kawasan terjejas. 

21. Jawatankuasa mengambil maklum bahawa jumlah keseluruhan pampasan, 

bantuan dan sokongan daripada kerajaan persekutuan, kerajaan negeri dan 

pihak swasta melebihi RM10 juta (tidak termasuk kos teknikal baik pulih paip 

dan infrastruktur oleh PGB). 

BAHAGIAN V 

SYOR JAWATANKUASA 

Setelah mengkaji dan meneliti isu-isu yang dibangkitkan semasa mesyuarat yang 

telah dijalankan, terdapat beberapa isu yang telah dikenal pasti dan dibangkitkan 

seperti yang berikut: 

1. Jawatankuasa mengambil maklum dan bersetuju dengan tindakan 

pencegahan dan kawalan yang telah dibentangkan oleh JKKP pada 

mesyuarat bersama Jawatankuasa pada 8 Ogos 2025 seperti berikut:  

a) Penambahbaikan pengoperasian: 

i. Meningkatkan latihan & menilai semula tahap kesiapsiagaan pelan 

tindakan kecemasan; 

ii. Pemantauan masa nyata (real time monitoring) bagi mengesan 

abnormality pada proses parameter; dan 

iii. Menilai semula keperluan untuk menambah bilangan peranti 

pengesanan yang bersesuaian di lokasi-lokasi berisiko tinggi bagi 

tujuan pemantauan keselamatan secara berterusan. 

b) Penaksiran Risiko: 

i. Penilaian Kuantitatif Risiko; dan 

ii. Penilaian Kelas Lokasi 

 

2. Jawatankuasa mengesyorkan agar semua pihak berkuasa tempatan 

memperketatkan prosedur kelulusan pembangunan berhampiran laluan paip 

gas (Right-of-Way) dengan mengambil kira pandangan teknikal JKKP, JMG, 

PGB, Pejabat Ketua Pegawai Keselamatan Kerajaan (CGSO) dan agensi 

berkaitan sebelum sesuatu projek diluluskan. 

 

3. Jawatankuasa mengesyorkan agar PGB memperluaskan penggunaan 

teknologi pemantauan terkini seperti satelit, GeoPIG dan sistem pengesan 

masa nyata bagi memantau pergerakan tanah dan integriti talian paip gas 

secara berterusan. 

 

4. Jawatankuasa mengesyorkan agar Kerajaan Persekutuan bersama Kerajaan 

Negeri mewujudkan prosedur bantuan dan/atau pampasan yang jelas, telus 

dan konsisten kepada mangsa insiden infrastruktur kritikal, termasuk garis 

masa pembayaran serta mekanisme semakan rayuan. 

 

5. Jawatankuasa mengesyorkan agar NADMA, JBPM dan PDRM menambah 

baik prosedur kecemasan dan mewajibkan pemasangan sistem amaran awal 

termasuk pemasangan siren oleh PGB atau mana-mana operator talian paip 

gas di kawasan berisiko tinggi supaya penduduk dapat dimaklumkan segera 

semasa insiden. 

 

6. Jawatankuasa mengesyorkan agar usaha pemetaan geobencana 

(geohazard) nasional dilaksanakan oleh PGB dan mana-mana operator 

dengan segera dan berkala dan ditentusahkan oleh JMG, meliputi semua 

jajaran paip gas utama, bagi mengenal pasti kawasan mendapan, tanah tepu 

air dan risiko geologi lain yang boleh menjejaskan infrastruktur kritikal. 

 

7. Jawatankuasa mengesyorkan agar latihan kecemasan berkala dijalankan 

melibatkan agensi penyelamat, PBT, syarikat utiliti serta komuniti setempat 

bagi meningkatkan tahap kesiapsiagaan menghadapi insiden kecemasan. 

 

8. Jawatankuasa mengesyorkan agar Kementerian Sumber Asli dan Kelestarian 

Alam, Kementerian Perumahan dan Kerajaan Tempatan, Kementerian 

Peralihan Tenaga dan Transformasi Air serta agensi teknikal lain menyelaras 

satu kerangka pembangunan bersepadu bagi memastikan pembangunan 

tidak bercanggah dengan kedudukan infrastruktur kritikal. 

 

9. Jawatankuasa mengesyorkan agar pihak PGB dan syarikat utiliti lain 

melaksanakan audit keselamatan berkala dengan laporan penemuan 

dikemukakan kepada JKKP sebagai mekanisme akauntabiliti. 

 

10. Jawatankuasa mengesyorkan agar Kerajaan Persekutuan menubuhkan satu 

tabung bencana infrastruktur kritikal yang boleh digunakan segera untuk 

bantuan awal mangsa insiden tanpa perlu menunggu proses pampasan 

syarikat atau insurans. 

BAHAGIAN VI 

 

RUMUSAN 

Jawatankuasa berpandangan bahawa insiden Putra Heights merupakan hasil 

gabungan faktor alam sekitar, teknikal dan pembangunan setempat yang tidak 

terkawal dengan baik. Walaupun tiada unsur sabotaj atau kecuaian operasi, insiden 

ini mendedahkan kelemahan kawalan pembangunan dan keperluan pemantauan 

berterusan terhadap infrastruktur kritikal. 

Jawatankuasa menggesa agar langkah pencegahan, pematuhan piawaian 

keselamatan, penambahbaikan operasi serta penguatkuasaan garis panduan 

pembangunan dijalankan dengan lebih ketat demi melindungi keselamatan rakyat 

dan menjamin keyakinan terhadap keselamatan utiliti negara. 

BAHAGIAN VII 

 

PENGHARGAAN 

 

1. Jawatankuasa merakamkan setinggi-tinggi penghargaan kepada semua pihak 

yang telah memberikan kerjasama dengan mengemukakan laporan, 

penjelasan teknikal, pandangan serta cadangan berkaitan insiden letupan 

paip gas di Putra Heights. 

2. Selain itu, Jawatankuasa ini merakamkan penghargaan kepada Kementerian, 

Jabatan, kerajaan negeri, pihak berkuasa tempatan, pihak industri dan swasta 

yang berikut: 

i. Parlimen Malaysia; 

ii. Kerajaan Negeri Selangor;  

iii. Jabatan Mineral dan Geosains Malaysia (JMG); 

iv. Jabatan Keselamatan dan Kesihatan Pekerjaan (JKKP); 

v. Polis Diraja Malaysia (PDRM); 

vi. Jabatan Bomba dan Penyelamat Malaysia (JBPM); 

vii. Jabatan Kerja Raya (JKR); 

viii. Kementerian Kerja Raya (KKR); 

ix. Kementerian Perumahan dan Kerajaan Tempatan (KPKT); 

x. Petronas Gas Berhad (PGB); dan 

xi. Majlis Bandaraya Subang Jaya (MBSJ). 

 

3. Jawatankuasa menzahirkan penghargaan atas sumbangan, kerjasama serta 

komitmen semua pihak yang telah membantu memastikan fungsi dan 

peranan Jawatankuasa ini dapat dilaksanakan berlandaskan kepada terma 

rujukan, selaras dengan tujuan penubuhannya, serta demi menjayakan usaha 

Jawatankuasa untuk mendapatkan gambaran menyeluruh mengenai punca, 

kesan, serta langkah pencegahan bagi mengelakkan berulangnya insiden 

seumpama ini pada masa hadapan. 

 

 



 

 

 

 



 

 

LAMPIRAN MESYUARAT JAWATANKUASA INFRASTRUKTUR, 

PENGANGKUTAN DAN KOMUNIKASI  

PENYATA INSIDEN LETUPAN GAS DI PUTRA HEIGHTS 

No. Lampiran Dokumen  Muka surat 

1.  Lampiran A 

Pembentangan mengenai Insiden Letupan 

Gas di Putra Heights oleh Bahagian Khidmat 

Pengurusan, Setiausaha Kerajaan (SUK) 

Negeri Selangor. 

 

1 

2.  Lampiran B 

Pembentangan mengenai Insiden Letupan 

Gas di Putra Heights oleh Jabatan Mineral 

dan Geosains Malaysia (JMG). 

 

7 

3.  Lampiran C 

Pembentangan mengenai Insiden Letupan 

Gas di Putra Heights oleh Jabatan 

Keselamatan dan Kesihatan Pekerjaan 

(JKKP). 

4.  Lampiran D 

Pembentangan mengenai Insiden Letupan 

Gas di Putra Heights oleh Polis Diraja 

Malaysia (PDRM). 

 

36 

 

 

 



 

 

 LAMPIRAN A 

 

 

 

 

 

 

 

KRONOLOGIINSIDENLETUPANPAIPGASPETRONASPUTRAHEIGHTSDAERAHPETALING 
(1 APRIL2025,SELASA)

Insidenletupandankebakaranberlakupadasaluranpaipgasutamamilik Petronasdi JalanPutraHarmoni,PutraHeights.Flameball
terlihat keudarasekitar20ς30 tingkattinggi.

08:07ς08:14pagi1

JBPMmengesahkanletupansalurangas.Seramai78anggotabombadaripelbagaistesendikerahkankelokasi.08:23pagi2

Petronasmenutup4 injaputama(Dengkil,Puchong,BatuTigadanMeru)untukmengeluarkansisagas,prosesini memakanmasa 
kira-kira4 jam.

08:46pagi3

Penduduksekitarmuladipindahkan.Operasimemadammasihberlangsungdalamsuhumelebihi1,000ϲC.09:30pagi4

25mangsamendapatrawatanawal.BeberapamangsadihantarkeHospitalSerdangdanlain-lain;kecederaantermasukmelecur 
dansesak nafas.

10:35pagi5

Mangsaditempatkansementaradi KuilSriMahaKaliammandanpusatbantuandibukadi MasjidPutraHeightsbagievakuasidan
rawatanawal yangjaraknya500Meter dari tempatkejadian.

10:57ς11:00pagi6

PegawaiDaerahPetalingmengisytiharkanbencanatahap1 danpembukaanPusatPemindahanSementaradi MasjidPutraHeights 
danDewanMBSJCamelia.

11:06pagi7

JPBDmendapatpengesahanrasmidaripadaPetronasGasBhdmengenailokasikebakarandanbukanmelibatkanstesenminyak.11:25pagi8

JabatanAlamSekitarmemulakanpemantauankualiti udarasekitarlokasi kejadian.TiadabacaanAPIluarbiasadilaporkan11:54pagi9

MasjidAl-FalahUSJ9 dibukasebagaipusatbantuantambahankepadamangsa.12:19tengahhari10

PLUSMalaysiamenutupsementaralaluanELITEantaraSeafielddanSaujanaPutraatassebabkeselamatan.Penutupandibuka 
semulajam1:51petang.

1:00petang11

63mangsadengankecederaanmelecurdihantarkeHospitalSerdang,PutrajayadanCyberjaya.1:25petang12

Kebakarandilaporkanpadamsepenuhnyaoleh JBPM.3:45petang13

YAB PerdanaMenteridanYAB Menteri Besarturun tapakGroundZero.5:00petang14

Seterusnyakoordinasidi PosKawalan TempatKejadiann(PKTK),PusatKawalan OperasiBencana(PKOB) DaerahdanPusatPemindahanSementara(PPS)dilaksanakan 
olehagensi/jabatanperingkatJawatankuasaPengurusanBencanaDaerah(JPBD) sertadisokongolehJawatankuasaPengurusanBencanaNegeri(JPBN)sehingga 
penutupanoperasiselesaipada13April 2025.

LOKASIKEJADIAN 

LETUPANGAS

Kg.Kuala 

SungaiBaru

TamanPutra 

Harmoni

LOKASIKEJADIAN

SungaiKlang

Ke 

ShahAlam

Ke 

Putrajaya

63Meter

 

 

 

LOKASIKEJADIAN

SEBELUMKEBAKARAN SELEPASKEBAKARAN

10unit lot kedai 
(belumsiap 

sepenuhnya)

TamanPutra 
Harmoni

Kg.Kuala
SungaiBaru

10unit lot kedai 
(belumsiap 

sepenuhnya)

TamanPutra 
Harmoni

Kg.Kuala 
SungaiBaru

Radius325Meter 
berdasarkankesan 

fizikaldi lokasi

 

 

 

 

 

 



 

 

 

 

 

DiameterKeluasanLetupanGas

Kedalaman 

8 meter
Lebar 

70 meter

Panjang 

80 meter

 

 

 

 

 

 



 

 

 

 

 

 

 

 

 

  

 

 



 

 

 

 

 

 

Susulan daripada letupan paip gas di Putra Heights,

Subang Jaya, Pegawai Daerah selaku Pengerusi JPBD

telah mengisytiharkan pembukaan 2 buah PPS di Masjid

Putra Heights dan Dewan MBSJ Camelia pada 1 April

2025 jam 11:06 pagi

PUSAT PEMINDAHAN SEMENTARA

162
Jumlah KIR di PPS

451
Jumlah KIR tidak 

Pindah Ke PPS

613
Jumlah Keseluruhan 

KIR

 

 

 

 

 

 



 

 

 

 

 

 

 

 

  

 

 

SEKIAN

TERIMAKASIH



 

 

 

LAMPIRAN B 

 

 

 

 

 

  

 



 

 

 

 

 

 

 

 

 

 



 

 

  

 

 

 

 

 

 

 



 

 

  

 

 

 

 

 

 

  



 

 

 

 

  

 

 

 

 

 



 

 

 

 

 

 

 

 

 

 

 



 

 

 

 

 

 

  

 

 



 

 

 

 

 

 

 

 

 

 


